
 Helstu niðurstöður 
 

 Erlendir ferðamenn   
 

Samkvæmt Dear Visitors könnun RRF komu 72% erlendra ferðamanna á Íslandi sumarið 2012 í 

Rangárvallasýslu; þar af gistu 28% í 1,8 nætur að jafnaði en 44% fóru um án þess að gista.  Þá 

komu um 38% erlendra ferðamanna í Rangárvallasýslu utan sumars 2012; þar af gistu 8% í 1,8 

nætur að jafnaði en 30% gistu ekki.  

 

Því má áætla að 234 þúsund erlendir ferðamenn hafi lagt  leið sína í Rangárvallasýslu sumarið 

2012. Þar af 143 þúsund dagsferðamenn og 91 þúsund næturgestir sem gistu í um 164 þúsund 

nætur.  Utan sumars 2012 má hins vegar áætla að 132 þúsund erlendir gestir hafi komið í Rangár- 

vallasýslu. Þar af 104 þúsund dagsferðamenn en 28 þúsund næturgestir,  sem  gistu 51 þúsund 

nætur í sýslunni.  

 

Því er áætlað að alls hafi 366 þúsund erlendir ferðamenn lagt leið sína í Rangárvallasýslu árið 

2012. Þar af hafi 247 þúsund farið þar um án þess að gista en um 119 þúsund gist í 215 þúsund 

nætur. Það eru um 4,3% af áætluðum gistinóttum erlendra ferðamanna á Íslandi árið 2012. 

 

Ferðamenn frá Mið- og Suður-Evrópu og frá Benelux löndunum komu mest í Rangárvallasýslu 

sumarið 2012 og gistu frekar en aðrir erlendir gestir. Þeir sem voru að koma í fyrsta skipti gistu 

frekar í sýslunni en þeir sem höfðu komið áður til Íslands og fólk í fríi mun frekar en þeir sem voru 

á Íslandi í öðrum tilgangi. 

 

50% erlendra sumarferðamanna 2012 komu að Skógafossi og 31% skoðuðu Seljalandsfoss. Þá 

höfðu 18% einhverja viðdvöl á Hvolsvelli og 12% fóru í Þórsmörk. Utan sumars (janúar-maí og 

sept.-des.) komu 26% að Skógafossi, 20% að Seljalandsfossi, 10% á Hvolsvöll og 5-6% lögðu leið 

sína í Þórsmörk.   

 

Samkvæmt þessu má áætla að 254 þúsund erlendir gestir hafi skoðað Skógafoss árið 2012,  171 

þúsund komið að Seljalandsfossi, 94 þúsund haft viðdvöl  á Hvolsvelli og 58 þúsund komið í 

Þórsmörk. Samkvæmt þessu er Skógafoss fjórða mest sótta náttúruperla Íslands af erlendum 

gestum,  á eftir Gullfossi, Geysi og Þingvöllum og Seljalandsfoss er að öllum líkindum í 5.-7.  

sæti ásamt Skaftafelli og Jökulsárlóni.  

 

Innlendir ferðamenn   
 

Áætlað er að nálægt 60% Íslendinga hafi komið í Rangárvallasýslu árið 2012; þar hafi  13% gist en  

47% hafi farið um án þess að gista. Því er áætlað að 180  þúsund Íslendingar hafi komið í 

Rangárvallasýslu árið 2012; þar af hafi 39 þúsund gist en 141 þúsund farið um án þess að gista 

(miðað við 300 þúsund Íslendinga).  

Gistinætur Íslendinga í Rangárvallasýslu eru áætlaðar um 170  þúsund árið 2012,  þar af a.m.k. 

þriðjungur í sumarhúsum í einkaeigu. Má áætla að það sé um 3% af gistinóttum Íslendinga á 

ferð um landið árið 2012. Þessi áætlun um er þó verulegri óvissu háð, einkum hvað varðar 

sumarhúsafólkið. Auk þess byggir þessi áætun á reynslutölum árana 2008 og 2010.  

 

39% Íslendinga kváðust hafa haft viðdvöl við á Hvolsvelli árið 2012, 29% komu að Skógafossi, 26% 

að Seljalandsfossi og 10% lögðu leið sína í Þórsmörk.   Miðað við þessar niðurstöður má lauslega 

áætla að nálægt 120 þúsund Íslendingar hafi haft viðdvöl á Hvolsvelli árið 2012 (allmargir í 

nokkur skipti), um 90 þúsund komið að Skógafossi , 80 þúsund Seljalandsfossi og um 30 þúsund 

í Þórsmörk.  

 

Þetta er að mörgu leyti sambærileg niðurstaða og fyrir árið 2008 en mun betri en árið 2010 þegar 

veruleg fækkun var á innlendum gestum á þessa staði, líkleg einkum vegna gossins í 

Eyjafjallajökli.   

 

 

Innlendir og erlendir ferðamenn   
 

Í töflu I eru niðurstöðurnar varðandi innlenda og erlenda ferðamenn í Rangárvallasýslu dregnar 

saman. 
 

Tafla I       Áætlun um  innlenda og erlenda ferðamenn, gistinætur í Rangárvallsýslu  

                              og aðsókn að fjórum stöðum í Rangárþingi eystra  árið 2012 1 
 

 
Íslendingar 2012 

Erlendir ferðamenn 
 2012 

ALLIR 

% Fjöldi % Fjöldi % Fjöldi 

Næturgestir 13  39.000 18  119.000 15 158.000 

Dagsgestir 47   141.000 37      247.000 36 388.000 

Komið Rangárvallasýslu 60   180.000 55 366.000 56 546.000 

Nætur í Rangárvallsýslu  3,0   170.000 4,3     215.000 3,7 385.000 

Skógafoss 29 90.000 38     254.000 35 344.000 

Seljalandsfoss 26 80.000 25     171.000 26 251.000 

Hvolsvöllur 39   120.000 14   94.000 22 214.000 

Þórsmörk   10 30.000  9   59.000   9   89.000 

 

Hér ber að hafa í huga að margir Íslendingar, einkum þeir sem eiga sumarhús eða ættingja á 

svæðinu, koma í margar heimsóknir á ári í Rangárvallasýslu og sumir í nokkur skipti að 

umræddum stöðum. Því er heimsóknafjöldi Íslendinga mun hærri en nemur þeim tölum sem hér 

eru settar fram.  

                                                
1. Ekki var spurt um komur eða gistinætur Íslendinga í Rangárvallasýslu árið 2012. Því eru þar settar 

fram áætlanir byggðar á reynslutölum og niðurstöðum áranna á undan. Þær tölur eru hér í rauðum lit 

til aðgreiningar.  

1.0  Inngangur 
 
 

 1.1  Kannanir 
 

Niðurstöður þessarar samantektar byggja að mestu á  eftirtöldum könnunum: 
 

Dear Visitors könnun RRF  

Kafli 2 byggir á niðurstöðum úr könnun sem Rannsóknir og ráðgjöf ferðaþjónustunnar (RRF) gerði 

fyrir Rangárþing eystra meðal erlendra brottfarargesta í Leifsstöð og á Seyðisfirði (Norræna) árin 

2008-2012, í alls 5 ár.  Þar hefur verið  spurt hvort viðkomandi heimsæki Rangárvallasýslu, hvort 

þeir gistu þar og hve margar nætur.  Jafnframt var spurt hvort fólk hefði haft viðdvöl á Hvolsvelli, 

í Þórsmörk, við Seljalandsfoss eða Skógafoss.  

 

Þessar spurningar fyrir Rangárþing eystra eru liður í stærri könnun RRF, Dear Visitors, sem er 

stöðugt í gangi allt árið í Leifsstöð og á sumrin meðal Norrænufarþega á Seyðisfirði. Árlegur fjöldi 

svara er á bilinu 3.000-4.500, þar af um tæpur helmingur að sumarlagi (jún-ágúst) og rúmlega 

helmingur utan sumars.  72-77% af þeim sem fengu könnunina í hendur svöruðu henni.  
 

Net-og símakannanir meðal Íslendinga  

Þær niðurstöður um ferðir Íslendinga árið 2012 sem kynntar verða í þessari greinargerð (kafli 3.0) 

byggja á net- og símakönnun meðal Íslendinga á aldrinum 18-95 ára sem Félagsvísindastofnun 

Háskóla Íslands framkvæmdi fyrir Rannsóknir og ráðgjöf ferðaþjónustunnar í apríl 2013. Í 

könnuninni fengust 1281 svör og var svarhlutfall um 64%. Gögnin í rannsókninni voru auk þess 

vigtuð til að úrtakið endurspeglaði þýðið nákvæmlega með tilliti til lýðfræðilegra þátta (kyn, aldur 

og búseta).  Í könnuninni var m.a. spurt um komur Íslendinga að eftirtöldum fjórum stöðum í 

Rangárþingi eystra árið 2012: Hvolsvelli, Þórsmörk, Seljalandsfossi og Skógafossi. Við úrvinnslu 

könnunarinnar eru þátttakendur fyrst skoðaðir sem heild en síðan eru niðurstöður greindar eftir 

kyni, aldurshópum, kjördæmum (búsetu) og menntun.   
 

Auk þess er í kafla 3.0 stuðst við tvær netkannanir meðal Íslendinga sem Miðlun ehf framkvæmdi 

fyrir RRF um ferðir Íslendinga árin 2010 og 2008 (framkvæmdar snemma á árunum 2011 og 

2009).  Í þeim var spurt um komur, gistingu og gistinætur Íslendinga í Rangárvallasýslu. Auk þess 

var spurt um komur þeirra að Hvolsvelli,  í Þórsmörk, að Seljalandsfossi og Skógafossi.  Könnunin 

vegna ársins 2010 byggði á 768 svörum en könnunin vegna ársins 2008 á 336 svörum.  

 

1.2  Úrvinnsla 
 

Við úrvinnslu niðurstaðna eru erlendir ferðamenn í Dear Visitors könnunum RRF sem heimsóttu 

Rangárvallasýslu og staði í Rangárþingi fyrst skoðaðir sem heild en síðan greindir nánar sumarið 

2012 m.t.t. kyns, aldurshópa, búsetu (markaðssvæða) og ferðamáta (á eigin vegum eða í 

hópferð), dvalarlengdar, farartækis o.fl. Jafnframt er skoðaður munur á komum erlendra gesta 

eftir ársþriðjungum 2012. 

Erlendir ferðamenn í Dear Visitors könnuninni eru  flokkaðir eftir sex markaðssvæðum hvað 

búsetu varðar. Gestir með búsetu utan þeirra svæða eru hafðir saman undir heitinu önnur svæði. 
 

Tafla 1.1                                          Skilgreining á markaðssvæðum 

Markaðssvæði Lönd 

Norðurlönd Noregur, Svíþjóð, Finnland og Danmörk. 

Mið-Evrópa Þýskaland, Austurríki og Sviss. 

Benelux löndin Belgía, Holland og Lúxemborg. 

Bretlandseyjar England, Wales, Skotland og Írland.  

Suður-Evrópa NǘŀƭƝŀΣ CǊŀƪƪƭŀƴŘΣ {ǇłƴƴΣ tƻǊǘǵƎŀƭΣ DǊƛƪƪƭŀƴŘ Χ 

Norður-Ameríka Bandaríkin, Kanada og Mexíkó. 

Önnur svæði A-Evrópa, Afríka, Asía, Ástralía og S-Ameríka. 
 

Þegar rætt er um tölfræðilegan áreiðanleika niðurstaðna eru svokölluð fráviksmörk notuð sem 

viðmið. Fráviksmörk eru reiknuð fyrir hverja hlutfallstölu og segja til um það með hve mikilli 

nákvæmni megi yfirfæra niðurstöður úrtakskönnunar á þann viðmiðunarhóp eða αǈȇśƛά sem til 

skoðunar er.  Í könnuninni Dear Visitors sumarið 2012 er þýðið t.d. allir erlendir ferðamenn sem 

komu til Íslands frá júní til ágúst 2012, um 326 þúsund manns.2 Í netkönnun Félagsvísinda-

stofnunar er þýðið hins vegar allir Íslendingar á aldrinum 18-95 ára, um 240 þúsund manns 

samkvæmt Hagstofu Íslands (www.hagstofan.is).3 Í töflu 1.1 má sjá fráviksmörkin eftir því hve 

stórt úrtakið er og eftir hlutfallstölum.  
 

Tafla 1.2                             Fráviksmörk í úrtakskönnun ς allar tölur í %  

   Fjöldi   5/95 10/90 15/85 20/80 25/75 30/70 40/60    50 

  100 4,3 5,9 7,0 7,8 8,5 9,0 9,6 9,8 

  300 2,5 3,4 4,0 4,5 4,9 5,2 5,5 5,7 

  400 2,1 2,9 3,5 3,9 4,2 4,5 4,8 4,9 

  600 1,8 2,4 2,9 3,3 3,6 3,8 4,0 4,2 

  800 1,6 2,2 2,5 2,9 3,2 3,3 3,6 3,7 

1000 1,4 1,9 2,2 2,5 2,7 2,8 3,0 3,1 

1200 1,3 1,7 2,0 2,3 2,5 2,6 2,8 2,8 

1300 1,2 1,6 1,9 2,2 2,4 2,5 2,7 2,7 

1500 1,1 1,5 1,8 2,0 2,2 2,3 2,5 2,5 
 

Dæmi um notkun á töflu 1.2 

Dæmi um nýtingu töflunnar: Ef 15% Íslendinga í síma- og netkönnuninni komu í tiltekinn stað á 

sumarið 2012 þá verður frávikið frá gefnu hlutfalli +/- 1,9% miðað við 1300 svör.  Ef hins vegar 

50% komu á viðkomandi stað mælist frávikið +/- 2,7%.  Þessa tölfræði er gott að hafa í huga við 

lestur greinargerðarinnar og túlkun niðurstaðna.  

                                                
2.  Heimild: Ferðamálastofa  www.ferdamalastofa.is  
3. Í úrvinnslunni verða niðurstöður könnunarinnar yfirfærðar á 300.000 Íslendinga, af alls um 322.000 

íbúum Íslands, til að forðast ofáætlanir. Líklegt að börn og ungmenni undir 18 ára aldri ferðist heldur 

minna um landið en fullorðið fólk,  þó fyrri kannanir bendi til að þar muni litlu.  

http://www.ferdamalastofa.is/

  1.3  Markmið og hagnýting  
 

Markmiðið með þessari greinargerð er að nýta upplýsingar úr áðurnefndum könnunum þannig að 

ráðamenn í Rangárþingi eystra, ferðamálayfirvöld þar, ferðaþjónustuaðilar og áhugafólk um 

ferðamál geti betur gert sér grein fyrir umfangi ferðaþjónustu í sveitarfélaginu og þróun hennar 

síðustu árin. Það er ljóst að í sveitarfélaginu eru nokkrar af fjölsóttustu náttúruperlum landsins 

sem mikilvægt er að passa vel uppá.   

 

Góðar og samanburðarhæfar upplýsingar um gesti í Rangárþingi eystra eru jafnframt gagnlegar 

þegar unnið er að framtíðarstefnumótum í ferðamálum fyrir sveitarfélagið og til að mæla hlut 

þess í ferðaþjónustu á Íslandi. 

2.0   Erlendir ferðamenn í Rangárvallasýslu og að stöðum í 
Rangárþingi eystra 2012 og samanburður við fyrri ár 

 

  2.1 Dagsgestir, næturgestir og gistinætur í Rangárvallasýslu 
 

Árið 2011 komu um 566 þúsund erlendir ferðamenn til Íslands, þar af um 287 að sumarlagi (júní-

ágúst) og 279 utan sumartíma. Annað met var slegið árið 2012 er ferðamönnum til Íslands 

fjölgaði um 19% og urðu alls um 673 þúsund, þar af um 326 þúsund að sumarlagi og 347 þúsund 

utan sumartíma. Sú ánægjulega þróun varð árið 2012 að ferðamönnum utan sumartíma fjölgaði 

hlutfallslega nær tvöfalt meira (25%) en sumargestum (13%).                 Heimild: Ferðamálstofa Íslands. 
 

 

Í Fljótshlíðinni.  
 

Samkvæmt Dear Visitors könnuninni komu 72% erlendra ferðamanna á Íslandi sumarið 2012 í 

Rangárvallasýslu; þar af gistu 28% í 1,8 nætur að jafnaði en 44% fóru um án þess að gista.  

Sumarið 2011 komu um 73% erlendra gesta í Rangárvallasýslu; þar af gistu 31% í 1,8 nætur að 

jafnaði en 42% gistu ekki.   
 

Þá komu um 38% erlendra ferðamanna í Rangárvallasýslu utan sumars 2012; þar af gistu 8% í 1,8 

nætur að jafnaði en 30% gistu ekki. Utan sumars 2011 komu 37% í Rangárvallasýslur; þar af gistu 

7% í 1,9 nætur að jafnaði en 30% gistu ekki.  Þetta sést betur á mynd 2.1.  
 

Mynd 2.1                   Hlutfall erlendra gesta í Rangárvallasýslu 2011 og 2012 

Niðurstaðan er því sú að um 366 þúsund erlendir ferðamenn hafi komið í Rangárvallasýslu árið 

2012; þar af 234 þúsund að sumarlagi en 132 þúsund utan sumars.  Þá hafi 311 þúsund erlendir 

gestir komið þangað árið 2011; þar af 209 þúsund að sumarlagi en 102 þúsund utan sumars.  
 

Árið 2010 er síðan áætlað að 270 þúsund erlendir gestir hafi lagt leið sína í sýslunaog 261 þúsund 

þúsund árið 2009. 4 Samkvæmt þessu fjölgaði erlendum ferðamönnum sem lögðu leið sína í 

Rangárvallasýslu úr 261 Þúsund árið 2009 í um 366 þúsund árið 2012, eða um 40%. 
 

Tafla 2.1      Áætlað hlutfall og fjöldi erlendra gesta í Rangárvallasýslu 2009-2012 
 
 

 
Sumar 2009 Utan sumars 2009 Allt árið 

% Fjöldi % Fjöldi % Fjöldi 

Næturgestir 

Dagsgestir 

24 

45 

   58.000 

109.000 

  7 

31 

17.000 

77.000 

15 

38 

  75.000 

186.000 

Komugestir 69 167.000 38 94.000 53 261.000 
 

 
Sumar 2010 Utan sumars 2010 Allt árið 

% Fjöldi % Fjöldi % Fjöldi 

Næturgestir 

Dagsgestir 

29 

46 

   70.000 

111.000 

  7 

29 

17.000 

72.000 

18 

37 

  87.000 

183.000 

Komugestir 75 181.000 36 89.000 55 270.000 
 

 
Sumar 2011 Utan sumars 2011 Allt árið 

% Fjöldi % Fjöldi % Fjöldi 

Næturgestir 

Dagsgestir 

31 

42 

   89.000 

120.000 

  7 

30 

19.000 

83.000 

19 

36 

108.000 

203.000 

Komugestir 73 209.000 37 102.000 55 311.000 
 

 
Sumar 2012 Utan sumars 2012 Allt árið 

% Fjöldi % Fjöldi % Fjöldi 

Næturgestir 

Dagsgestir 

28 

44 

   91.000 

143.000 

  8 

30 

28.000 

104.000 

18 

37 

119.000 

247.000 

Komugestir 72 234.000 38 132.000 55 366.000 
 
 

Samkvæmt niðurstöðunum má áætla að um 119 þúsund erlendir ferðamenn hafi gist í Rang-

árvallasýslu árið 2012 í alls 215 þúsund nætur; þar af 164 þúsund nætur (76% náttanna) að 

sumarlagi og 51 þúsund nætur utan sumartíma (24%).  

 

Alls má áætla, út frá rannsóknum RRF og fleiri,  að gistinætur erlendra ferðamanna á Íslandi hafi 

verið um 5 milljónir árið 2012 og að meðallengd dvalar hafi verið um 7,5 nætur (um 10 nætur að 

sumarlagi og 5 nætur utan sumars). Því má áætla um 4,3% gistináttanna erlendra ferðamanna 

árið 2012 hafi verið í Rangárvallasýslu.  

 

 

                                                
4. Er þá öll gisting meðtalin, einnig hjá vinum og á víðavangi. 

2.2 Ferðamenn í Rangárvallasýslu eftir kyni, aldri, búsetu  o.fl. 
 

Þegar svör eru greind eftir öðrum grunnþáttum; svo sem kyni, aldurshópum, ferðamáta, tilgangi 

ferðar og föruneyti kemur margt athyglisvert í ljós eins og sjá má á mynd 2.2.  

 

Þannig komu ferðamenn frá Mið- og Suður-Evrópu og frá Benelux löndunum mest í Rangárvalla-

sýslu sumarið 2012 og gistu þar frekar en aðrir erlendir gestir. Þeir sem voru að koma í fyrsta 

skipti gistu frekar í sýslunni en þeir sem höfðu komið áður til Íslands og fólk í fríi mun frekar en 

þeir sem voru hér í öðrum tilgangi. Er þessi niðurstaða sambærileg við sumrin 2008-2010.  

 

Mynd 2.2    Hlutfall erlendra dags- og næturgesta í Rangárvallasýslu sumar 2012 

                                            eftir kyni, aldri, búsetu, tilgangi ferðar, föruneyti o.fl. 

Þá jókst hlutfall erlendra ferðamanna sem lögðu leið sína í Rangárvallasýslu í takt við aukna 

dvalarlengd á Íslandi og hlutfall næturgesta einnig. Þeir sem voru á bílaleigubíl eða á eigin bíl 

(Norrænufarþegar) komu frekar í sýsluna og gistu fremur en fólk sem nýtti sér annan ferðamáta.  

  2.3  Ferðamenn að Skógafossi, Seljalandsfossi, Hvolsvelli  og Þórsmörk   
 

Áætla má að árið 2012 hafi alls um 254 þúsund erlendir ferðamenn skoðað Skógafoss (38% 

ferðamanna til Íslands), 171 þúsund komið að Seljalandsfossi (25%), 94 þúsund haft viðkomu á 

Hvolsvelli (14%) og um 58 þúsund erlendir ferðamenn lagt leið sína í Þórsmörk (9% gesta til 

Íslands).  

 

Samkvæmt því var Skógafoss fjórða mest sótta náttúruperla Íslands af erlendum gestum árið 

2012 á eftir Gullfossi, Geysi og Þingvöllum. Seljalandsfoss nú að öllum líkindum 5.-7. sæti ásamt 

Skaftafelli og Jökulsárlóni og kominn talsvert framúr Mývatni, Dettifossi og Goðafossi.  Á mynd 

2.3 má sjá áætlað hlutfall og fjölda erlendra gesta að Skógafossi, Seljalandsfossi, Hvolsvelli og 

Þórsmörk eftir ársþriðjungum 2012.  

 

Mynd 2.3                                Áætlað hlutfall og fjöldi erlendra  gesta  

                                  að Skógafossi, Seljalandsfossi, Hvolsvelli og Þórsmörk  

                                                           eftir tímabilum ársins 2012 

Til samanburðar má geta þess að árið 2009 var fjöldi erlendra gesta að Skógafossi áætlaður 147 

þúsund, um 98 þúsund að Seljalandsfossi, 56 þúsund að Hvolsvelli og 39 þúsund í Þórsmörk.   

Samkvæmt því fjölgaði erlendum ferðamönnum að  Skógafossi og Seljalandsfossi um 73-74% frá 

2009 til 2012, um 60% að Hvolsvelli og um 38% í Þórsmörk.  

 

Gríðarleg aukning að fossunum hefur orðið utan sumartíma. Þannig er áætlað að erlendum 

ferðamönnum að Skógafossi utan sumartíma hafi fjölgað úr 47 þúsund árið 2009 í 91 þúsund árið 

2012, eða um 94%. Mest fjölgun varð hins vegar að Skógafossi, úr 32 þúsund  utan sumatíma 

2009 í um 70 þúsund árið 2012, eða 118%.  

  2.3.1  Nánar um erlenda gesti að Skógafossi sumarið 2012 
 

 

 

Næsta mynd sýnir hlutfall erlendra gesta að Skógafossi sumarið 2012 eftir kyni, aldri, búsetu, 

ferðamáta, tilgangi ferðar, föruneyti, o.fl.  Þær eru í samræmi við niðurstöðurnar um erlenda 

gesti í Rangárvallasýslu 2012 (mynd 2.2), enda lögðu 69% þeirra leið sína að Skógafossi. 
 

Mynd 2.4                    Hlutfall erlenda gesta að Skógafossi, sumarið 2012 
                                           eftir kyni, aldri, búsetu, tilgangi ferðar, föruneyti o.fl. 

Við Skógafoss. 

  2.3.2 Nánar um erlenda gesti að Seljalandsfossi sumarið 2012 
 

 

 

Við Seljalandsfoss. 

 

Mynd 2.5 sýnir hlutfall svarenda sem skoðuðu Seljalandsfoss sumarið 2012 eftir ýmsum breytum. 

Samsetning gesta er nokkuð svipuð og að Skógafossi.  
 

Mynd 2.5                 Hlutfall erlenda gesta að Seljalandsfossi, sumarið 2012 
                                              eftir kyni, aldri, búsetu, tilgangi ferðar, föruneyti o.fl. 

2.3.3  Nánar um erlenda gesti á Hvolsvelli sumarið 2012 
 

 
Frá Sögusetrinu á Hvolsvelli. 
 

Á mynd 2.6 má sjá nánari greiningu á þeim erlendu gestum á Hvolsvelli sumarið 2012. Hér er 

mynstrið nokkuð annað en meðal allra erlendra gesta í Rangárþingi og að Skógafossi og 

Seljalandsfossi. Hlutfall gesta eftir markaðssvæðum var t.d. mun jafnara á Hvolsvelli. 
 

Mynd 2.6         Hlutfall erlenda gesta með viðdvöl á Hvolsvelli, sumarið 2012 

                                           eftir kyni, aldri, búsetu, tilgangi ferðar, föruneyti o.fl. 

  2.3.4 Nánar um erlenda gesti í Þórsmörk sumarið 2012 
 

 

Þórsmörk,  Markarfljót og Eyjafjallajökull.  

 

Mynd 2.7 sýnir hlutfall svarenda sem heimsóttu Þórsmörk sumarið 2012 eftir ýmsum breytum. 

Gestir frá Benelux löndunum, Suður- og Mið-Evrópu komu þangað helst en Norðurlandabúar og 

N-Ameríkumenn síst.   

 

Mynd 2.7                      Hlutfall erlenda gesta í Þórsmörk, sumarið 2012 
                                             eftir kyni, aldri, búsetu, tilgangi ferðar, föruneyti o.fl. 

  3.0   Innlendir ferðamenn að fjórum stöðum í Rangárþingi 
eystra 2012 - samanburður við 2010 og 2008 

 

 
Útsýnið frá Nínulundi (Nínu Tryggvadóttur) við Hlíðarenda í Fljótshlíð.  
 

39% Íslendinga í könnuninni í apríl s.l. kváðust hafa haft einhverja viðdvöl á Hvolsvelli árið 2012, 

29% komu að Skógafossi, 26% að Seljalandsfossi og 10% lögðu leið sína í Þórsmörk. Þetta er að 

mörgu leyti sambærileg niðurstaða og fyrir árið 2008 en mun betri en árið 2010 þegar veruleg 

fækkun var á innlendum gestum á þessa staði, líklega einkum vegna gossins í Eyjafjallajökli.  Þetta 

má sjá nánar á mynd 3.1. Aldrei hefur hlutfall gesta að Hvolsvelli mælst jafn hátt og nú. Líklegt er 

að þar hafi ferðir Íslendinga til Vestmannaeyja um Landeyjahöfn einnig sitt að segja. Því má segja 

að  Rangárþing eystra hafi nú αƴłś ǾƻǇƴǳƳ ǎƝƴǳƳ ł ƴȇά ƘǾŀś ǾŀǊśŀ ƛƴƴƭŜƴŘŀ ŦŜǊśŀƳŀǊƪŀśƛƴƴ 

eftir erfið ár vegna eldgosa 2010 og 2011.  
 

Mynd 3.1                       Hlutfall innlendra ferðamanna á fjórum stöðum  

                             í Rangárþingi eystra árin 2008, 2010 og 2012 

Miðað við þessar niðurstöður má lauslega áætla að nálægt 120 þúsund Íslendingar hafi haft 

viðdvöl á Hvolsvelli árið 2012 (allmargir í nokkur skipti), um 90 þúsund komið að Skógafossi , 80 

þúsund að Seljalandsfossi og um 30 þúsund í Þórsmörk.  

Árið 2008 komu 58% landsmanna í Rangárvallasýslu samkvæmt könnun sem þá var gerð af 

Miðlun ehf fyrir RRF. Fjöldi þeirra sem komu í Rangárvallsýslu var ekki mældur nú en líklegt er að 

það hlutfall hafi verið í a.m.k.  60% sem þýðir að minnst 180 þúsund Íslendingar hafi lagt þangað 

leið sína á síðasta ári, margir oftar en einu sinni.  

 

Fólk yfir 35 ára kom fremur á Hvolsvöll árið 2012 en yngra fólk -  en það yngra hins vegar meira í 

Þórsmörk. Þá komu íbúar af suðvesturhorninu (höfuðborgarsvæðinu og Suðurnesjum) mun 

fremur á staðina en íbúar á landsbyggðinni. Þá er mikill munur á komum fólks eftir  einstökum 

kjördæmum og þeir koma eðlilega síst sem búa fjærst Rangárþingi eystra, þ.e. íbúar í Norðvestur 

kjördæmi og Norðaustur kjördæmi. Þá má sjá merki þess að hlutfall gesta sem heimsækir staði í 

Rangárþingi eystra eykst með aukinni menntun. Þannig komu Íslendingar með háskólamenntun 

þangað hlutfallslega mun meira en fólk með grunnskólapróf. 

 

Tafla 3.1                            Íslendingar að stöðunum fjórum árið 2012 

                                                eftir kyni, aldurshópum, búsetu og menntun 

 

 

 

 

 

 

 

 

 

 

 

 

 

 
 

 

 

 
 

 
 
 

 

 

 

 

 

 

            % 

 

% 

 Hvols-
völlur 

Skógafoss 
 Seljal- 

foss 
Þórsmörk 

  Kona 38 29 26 11 

  Karl 39 29 26   9 

       18-35 ára 31 26 27 12 

  36-55 ára 43 30 28 10 

  yfir 55 ára 40 30 24   8 

       Reykjavík 39 28 27   9 

  SV-kjördæmi 45 34 30 15 

  NV-kjördæmi 20 11 11   5 

  NA-kjördæmi 15 16   9   2 

  Suðurkjördæmi 59 46 43 14 

       Höfuðb.svæðið 42 31 29 12 

  Landsbyggðin 32 25 22   7 

       Grunnskóli  34 25 23   8 

  Framhaldsskóli 

dss 

38 29 26   9 

  Háskóli 41 31 29 12 

  MEÐALTAL 39 29 26 10 

  Meðalaldur - ár 47,6 46,9 45,6 44,3 


